
 
 
 

23. juni 2021 

Inatsisartut suliariaasianni § 37 naapertorlugu Naalakkersuisunut imaattumik apeqquteqaateqas-

saanga: 

 

Naalakkersuisunut apeqquteqaat: 

1. Naalakkersuisut nunatta kitaani qilalukkanik qernertanik ukioq mannamut pisassanik 

ilasinissamik pilersaaruteqarpat? 

a. Ilaseqqinniarunik pisassiivinni aalajangersimasunik sorlerni qanoq amerlatigisunik pisassat 

ukioq mannamoortut ilaqqinniarpaat? 

2. Naalakkersuisut qilalukkanut qernertanut pisassiisariaatsip allanngortinnissaanik 

pilersaaruteqarpat? 

(Inatsisartunut ilaasortaq Aslak W. Jensen, Siumut) 
 
Tunngavilersuutit: 
Nunatta kitaata sineriaani qilalukkanut qernertanut pisassiissutit piffiit ilaanni nungupput. 
Ilisimaneqartutuut pisassiivinni ataatsimoorussani sineriattuumi suli avannaatungaani sikuulluni 
piniarfiunngittoq kujataata tungaaniittut imarorlutik qilalukkanut qernertanut pisassiissutit 
tamakkertarmatigik. Massakkunaasiit takoqqipparput inoqarfiit ilaat pinngortitap nukii 
pissutigalugit piniakkanik killilersukkanik pisassinneqarsimagaluartut piniarnissamut pinngortitap 
nukii pissutigalugit periarfissinneqanngittut. Taakkua periarfissinniarlugit naalakkersuisut 
qilalukkanik qernertanik pisasseeqqinnissaannik kaammattornarput, ajornartorsiullu 
qaangerniarlugu naalakkersuisut siunissaq eqqarsaatigalugu allannguinissamik 
pilersaaruteqarnersut paaserusunnarpoq.  
 
Apeqquteqaatima ullut suliffiusut qulit iluanni akineqarnissaat kissaatigaara. 
 


